
	1.
	ՀՀ ֆինանսների նախարարություն
(1-ին գրություն)

02.10.2017 թ.
№ 01/9-2/17693-17  գրություն
	    1. Նախագծի 3-րդ կետով սահմանվող` հավաքական թիմի յուրաքանչյուր անդամի ճանա–պարհորդելիս սննդի ընդունման չափերը և ժամանակահատվածը (հինգ ժամ տևողությունը) հիմնավորման անհրաժեշտություն ունեն:










   2. Առաջարկում ենք Նախագծի 4-րդ կետով նախատեսվող ՀՀ հավաքական թիմի անդամի ՀՀ տարածքից դուրս ուսումնա–մարզական հավաքի և (կամ) միջազգային միջոցառմանը մասնակցելու գիշերավարձի և օրապահիկի ծախսերի չափերը սահմանել համաձայն տվյալ միջոցառման հրավերի, բայց ոչ ավելի քան ՀՀ կառավարության 2005 թվականի դեկտեմբերի 29-ի N 2335-Ն որոշմամբ սահմանված գործուղման ծախսերի չափերը:




















  3. Նախագծի N 1 հավելվածով սահմանվում են ՀՀ առաջնությունների, ՀՀ տարածքում կազմակերպվող և անցկացվող միջազգային մրցաշարերի գիշերավարձի ու սննդի վճարման չափերը, որոնք գերազանցում են գործող` ՀՀ կառավարության 2004 թվականի մայիսի 13-ի N 692-Ն որոշմամբ սահմանված չափերին, սակայն Նախագծին կից ներկայացված տեղեկանքում նշված  է, որ ՀՀ կառավարության որոշման ընդունումը ՀՀ պետական բյուջեի ծախսերի փոփոխություն չի առաջացնի: Այդ կապակցությամբ առաջարկում ենք Նախագծին կից ներկայացնել նաև բյուջետային հայտերի քննարկման արդյունքում ՀՀ սպորտի և երիտասարդության հարցերի նախարարությանը նախատեսված հատկացումների շրջանակներում սպորտային միջոցառումների 2018թ. ճշտված նախահաշիվները:

4. Նախագծում չեն ներառվել ՀՀ  կառավարության 2004 թվականի մայիսի 13-ի N 692-Ն որոշմամբ մարզային առաջնությունների, մասսայական միջոցառումների գծով   սահմանված սննդի և գիշերավարձի ծախսերի չափերը և ՀՀ տարածքում կազմակերպվող միջազգային մրցաշարերի և մասսայական միջոցառումների մրցանակակիրների և նրանց մարզիչների պարգևատրման չափերը, ուստի պարզ չէ, թե որ իրավական ակտով են դրանք կարգավորվելու:

   Բացի այդ, Նախագիծը խմբագրման կարիք ունի, մասնավորապես. առաջարկում ենք Նախագծի վերնագրում  «ընդունման» բառը փոխարինել «ծախսերի» բառով, «չափը» բառը` «չափերը» բառով, «հավաքի» բառը` «հավաքների» բառով, «միջոցառմանը» բառը` «միջոցառումներին» բառով, իսկ «օրական կեցության չափը» բառերը փոխարինել «օրական կեցության վճարի չափը» բառերով:

	   Չի ընդունվել:
   Սննդի ընդունման ժամանակահատվածի համար հիմք է ընդունվել աշխատանքային օրենսդրությունը, ըստ որի՝ աշխատանքը սկսելուց 4 ժամ հետո հանգստի և սնվելու համար սահմանվում է ընդմիջում: Մի շարք ավիափոխադրող կազմակերպությունների կողմից տարվող ուղևորափոխադրման քաղաքականության համաձայն 5 ժամ և ավել թռիչքի և (կամ)  տարանցիկ գոտում գտնվելու դեպքերում ուղևորները ապահովվում են սնունդով: Սննդի ընդունման չափի վերաբերյալ ներկայումս չկան գործող նորմատիվներ, սակայն հաշվարկային հիմք է ընդունվել մինչև 10 ԱՄՆ դոլարին համարժեք դրամը՝ հաշվի առնելով միջազգային օդանավակայաններում սննդի նվազագույն գները: 

  Չի ընդունվել:
  ՀՀ կառավարության 2005 թվականի դեկտեմբերի 29-ի № 2335-Ն որոշմամբ սահմանված գործուղման ծախսերի չափերը  ուսումնամարզական հավաքների և (կամ) միջազգային միջոցառումների վրա տարածելն անընդունելի է, քանի որ միջազգային միջոցառումների և (կամ) ուսումնամարզական հավաքների պաշտոնական հրավերներում բացի սննդից և գիշերավարձից՝ կազմակերպիչների կողմից կարող են ներառված լինել նաև այլ ծառայություններ (տրանսֆեր, մարզադահլիճի վարձակալություն, անվտանգություն և այլն): Միաժամանակ կազմակերպիչների կողմից հրավերով ներկայացվում է այն հյուրանոցների և գիշերակացերի ցանկը, որը հատուկ նախատեսված է տվյալ ժամանակահատվածում տվյալ միջոցառման և (կամ)  ուսումնամարզական հավաքի մասնակիցների համար, և պատվիրակությունը իրավունք չունի այլ ձևով մանակցություն ունենալու տվյալ միջոցառմանը:
   Ավելորդ չէ նշել, որ միջազգային միջոցառումը կազմակերպվում է միջազգային իրավունքի սուբյեկտի կողմից, այն է՝ տվյալ մարզաձևի միջազգային ֆեդերացիայի, և հրավերի պահանջները խախտելը հավասարազոր է միջոցառմանը չմասնակցելուն։ Ուստի միջազգային միջոցառումը կամ ուսումնամարզական հավաքը որպես պաշտոնական գործուղում դիտարկել հնարավոր չէ: 

   Ընդունվել է ի գիտություն:
   Նախատեսված հատկացումների շրջանակներում մարզական միջոցառումների 2018 թվականի ճշտված նախահաշիվները մարզական ֆեդերացիաները ներկայացնելու են մինչև 2017 թվականի դեկտեմբերի 1-ը՝ օրացուցային պլանում միջազգային ֆեդերացիաների կողմից կատարվող փոփոխությունների հետ կապված:



















 
Ընդունվել է ի գիտություն:
[bookmark: _GoBack]Նախագծի մշակման ընթացքում այս հանգամանքը հաշվի է առնվել, և որոշում է կայացվել մշակել երկու առանձին նախագիծ՝ տարանջատելու համար այս երկու ուղղությունները: Ներկայումս պատրաստվում է և շուտով շրջանառության մեջ կդրվի Հայաստանի Հանրապետության տարածքում մարզային և մասսայական միջոցառումների  կազմակերպման և անցկացման ծախսերը կարգավորող իրավական ակտի նախագիծ: 





   Ընդունվել է մասամբ:
   Նախագծի վերնագրում «ընդունման» բառը «ծախսերի» բառով փոխարինելը  նպատակահարմար չի համարվում՝ նպատակ ունենալով հետագայում տվյալ գործընթացը կարգավորել «Գնումների մասին» ՀՀ օրենքի համաձայն:  
   Նախագծում չեն փոխարինվել «չափը» բառը` «չափերը» բառով, «հավաքի» բառը` «հավաքների» բառով, «միջոցառմանը» բառը` «միջոցառումներին» բառով՝ համաձայն «Իրավական ակտերի մասին» ՀՀ օրենքի 45-րդ հոդվածի 9-րդ կետի:

	






































































































Նախագծում «օրական կեցության չափը» բառերը փոխարինվել են «օրական կեցության վճարի չափը» բառերով:


	2.
	ՀՀ արդարադատություն նախարարություն

22.11.2017 թ.
№ 01/14/20936-17  գրություն
	1.Նախագծի վերնագրում «գիշերավարձի» և «օրական կեցության» բառերից առաջ անհրաժեշտ է լրացնել «մասնակիցների» բառը՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
Նույն դիտողությունը վերաբերում է նաև նախագծի 1-ին կետի 1-ին ենթակետին, 2-րդ կետին, նախագծով հաստատվող հավելված 1-ի վերնագրին և 1-ին կետին:         










 2. Նախագծի նախաբանում ««ա» և «բ» մասերի» բառերն անհրաժեշտ է փոխարինել «1-ին մասի «ա» և «բ» կետերի» բառերով՝ հաշվի առնելով «Ֆիզիկական կուլտուրայի և սպորտի մասին» Հայաստանի Հանրապետության օրենքի 3-րդ հոդվածի և «Իրավական ակտերի մասին» Հայաստանի Հանրապետության օրենքի 41-րդ հոդվածի 3-րդ մասի պահանջները: 
 3. Նախագծով նախատեսվում է նաև ուժը կորցրած ճանաչել Հայաստանի Հանրապետության ֆինանսների և էկոնոմիկայի նախարարի 1998 թվականի օգոստոսի 17-ի «Հայաստանի Հանրապետության մարզական կազմակերպությունների կողմից անցկացվող մարզական միջոցառումների և ուսումնամարզական հավաքների մասնակիցների սննդի, գիշերավարձի և հաղթողների պարգևատրման վճարների չափ սահմանելու մասին» № 282 հրամանը: Այս կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 70-րդ հոդվածի 5-րդ մասի պահանջները, համաձայն որոնց իրավաստեղծ մարմինն իրավական ակտում փոփոխություններ կամ լրացումներ կարող է կատարել միայն նույն տեսակի իրավական ակտով: Ելնելով վերոնշյալից նախագծի վերնագրից և նախագծից անհրաժեշտ է հանել Հայաստանի Հանրապետության ֆինանսների և էկոնոմիկայի նախարարի 1998 թվականի օգոստոսի 17-ի № 282 հրամանին վերաբերող դրույթները:
Միաժամանակ առաջարկում ենք, հիշյալ որոշումն ուժի մեջ մտնելուց հետո ուժը կորցրած ճանաչել Հայաստանի Հանրապետության ֆինանսների և էկոնոմիկայի 
նախարարի 1998 թվականի օգոստոսի 17-ի № 282 հրամանը նույն տեսակի իրավական ակտով՝ 
նախարարի հրամանով:

	Ընդունվել է մասամբ:
























Ընդունվել է։












Ընդունվել է ի գիտություն։ 


	Նախագծի վերնագրում, նախագծի 1-ին կետի 1-ին ենթակետում, նախագծով հաստատվող № 1 հավելվածի վերնագրում և
1-ին կետում «գիշերավարձի» բառից առաջ լրացվել է «մասնակիցների» բառը: Նախագծի վերնագրում և
2-րդ կետում «օրական կեցության վճարի չափը» բառերից առաջ կարիք չկա լրացնել «մասնակիցների» բառը:

Կատարվել են համապատասխան փոփոխություններ:






	3. 
	ՀՀ ֆինանսների նախարարություն 
(2-րդ գրություն)

01.03.2018 թ.
№ 01/9-2/3724-18 գրություն
	ՀՀ ֆինանսների նախարարու–թյունը, քննարկելով Ձեր 23.02.2018թ. N 1/08/279-18 գրությամբ ներկայացված` «Հայաստանի Հանրապետության կառավարության 2004 թվականի մայիսի 13-ի N 692-Ն որոշման մեջ փոփոխություն կատարելու մասին» ՀՀ կառավարության որոշման նախագծի լրամշակված տարբերակը, հայտնում է, որ վերջինիս վերաբերյալ դիտողու–թյուններ և առաջարկություններ չունի: 

	Ընդունվել է ի գիտություն։ 

	



